
உணவு, இருக்கை ஆகியவை இலவசமாகும். இந் . 
நாட்டின் ஆறு அரசர்களும் மற்ற செல்வந்தர்களும் 
இம்மாணவர்களை நிர்வகிக்கும் பொறுப்பை ஏற்றுக் 
கொண்டிருந்தனர். ் 

நளந்தாவின் சிதைந்த இடத்திலிருந்து விஹா 
ரத்தின் பழைய கட்டடங்களும், கல்விக் கூடமும் 
தற்காலத்தில் தோண்டி எடுக்கப்பட்டுள்ளன. புதை 

பொருள் ஆராய்ச்சிப் பொருள்கள் ஒரு பரந்த 
கிராமத்தையே அடைத்துக் கொண்டிருந்தன. 

எண்ணற்ற உருவச் சிலைகளும் மண்மேடுகளும் 

கண்டு பிடிக்கப்பட்டன. புத்த விஹாரம் ஆறு. 
அடுக்கு மாளிகையாக இருந்திருக்கும் என்று 

கூறப்படுகிறது. மூன்றாம் அடுக்கு வரையில் உள்ள 

மாடி இன்றும் நல்ல நிலையில் இருக்கிறது. 

நளந்தாவில் மாணவர்கள் கடுமையான ஒழுக்க 

வாழ்க்கையை நடத்தினர். இந்தப் பல்கலைக் கழகத் 

தின் லட்சியம் மதபோதனைகளைப் பற்றிய விவாதம் 

நடத்துதலாகும். கல்விக் கூடத் தலைமை. 

யாசிரியரிடம் பயபக்தியுடன் இருக்க வேண்டும். 

நேர்மையையும் தூய்மையையும் பின் பற்ற 

- வேண்டும். நளந்தா பல்கலைக் கழகத்திற்குச் சொந்த 

வருவாயும் இருந்தது: அரசர் ஹர்ஷவர்த்தனரே 

மற்ற அரசர்களுடன் விஹாரம், பல்கலைக் கழகம் 

ஆகியவற்றின் செலவுக்குப் பொருள் வழங்கி 

வந்தார். போதனைகளைக் கேட்பதற்காகத் தனிக் 

கூடங்கள் இருந்தன. நூல் நிலையமும் தனிக் கூடத் 

தில் இருந்தது. ஒரு படிக்கும் கூடமும் இருந்தது. 
அத்துடன் மாணவர்கள் உணவு விடுதிக்குத்: தகுதி

